
				এই পাতাটির মুদ্রণ সংশোধন করা প্রয়োজন। 
३० जैविक १०७०
હૈં बिछोहेल्लो
নদিয়া প্রীতিনমস্কারপূর্বক নিবেদন—
এ জগতে যদি অমোঘ নিয়ম না থাকিত তবে ত্ৰাহি ত্ৰাহি করিতে হইত। নিয়ম ব্যতীত প্রকাশ হইতেই পারে না । খেলা করিতে গেলেও খেলার নিয়ম মানিতে হয় নতুবা খেলার আমোদই হয় না, তাহা উন্মত্তত হয় মাত্র । এই নিয়মই যখন তাহার ইচ্ছা— তখন আমাদের ইচ্ছাকে এই নিয়মের অনুগত না করিলে দুঃখই পাইতে হইবে— যখন বিশ্বের ইচ্ছাকে র্তাহার নিয়ম জানিয়া ইচ্ছাপূর্বক স্বীকার করিয়া লইব— তখনই তাহার আনন্দের সহিত আমার আনন্দের মিলন হইবে । যতদিন বিদ্রোহ করিব, মানিতে চাহিব না, ততদিন পরাভূত
হইতে হইৰে ।
বিধাতার রাজ্যে যেখানে নিয়ম সেখানে ব্যত্যয় নাই এই কথা যখন মানুষ জানে তখনি সে নির্ভয় নিশ্চিন্ত হয় । অব্যবস্থিতচিত্তস্ত প্রসাদোহপি ভয়ঙ্করঃ— তেমন প্রসাদে আমাদের প্রয়োজন নাই। র্তাহার ইচ্ছা উচ্চুম্বল ইচ্ছা নহে এই জন্যেই বিশ্বে র্তাহার ইচ্ছাকে আমরা নিয়মরূপে দেখিতে পাই— এই কারণেই তাহার ইচ্ছাকে আমরা জানিতে পারি— এবং তাহার ইচ্ছার সহিত যোগ দিয়া আমরা সার্থকতা লাভ
করিতে পারি।

